
‘Bataaki Yuhanna arandeehi

Haala Konngol kokkoowol yimée nguurndam

! Miden mbinndana on e dow gondo gilla
mo gite amm min taykake mo, min meemirii
mo juude amin. Kanko woni Konngol kokkoowol

nguurndam.” 2 Nguurndam daam banginaama,
min nji'ii dam, miden ceedoo haala majjam. Ngu-
urndam nduumiidam ngondam do Baabiiwo dam
min panginanaa, wo dam min kaalanta on haala
muudum. 3Ndelle, ko min nji'i e ko min nani duum
min kaalanta on onon du, faa kawton e amin e ley
kawtal Baabiiwo e Biyum lisaa Almasiihu. 4 Dum
min mbinndanta on, faa seyo meeden hibba.

Haala wuurude ley annoora

5 Inan kabaaru mo min narri Almasiihu, mo
min kaalanta on haala muudum oon: Laamc[o
wo annoora, nimre fuu walaa e muudum. 6 Si
en mbi'ii en kawtu e makko, de tawee e nimre
ngonden, en penii, goonga walaa e golle meeden.
7 Ammaa si e annoora mbuurden hono no o worri
e annoora kanko e hoore makko ni fu, ndeen eden
ngoodi kawtal hakkunde meeden. Katin du yiiyam
Biyiiko Iisaa na laabina en e hakkeeji fuu.

8 Si en mbi'ii en ngalaa hakkeeji, en kiilii ko'e
meeden, en ngaldaa e goonga. 2 Ammaa si en
kaaltanii Laamdo hakkeeji men, o yaafoto en, o

* 11 Aayaare nde ina haala kabaaru Iisaa Almasiihu. Ndaaree
Linjiila mo Yuhanna 1.1-18.

laabina en e hakkeeji fuu. Sabo kanko, wo o
koolniido, ponnditiido. 10 Si en mbi'ii en ngadaay
hakke, en ngadii Laamdo wo penoowo, konngol
makko du naataay e meeden.

2

No Almasiihu laatorii ballo meeden
1 Bikkoy am, mi winndanii on dum faa taa

ngadon hakke. Ammaa si goddo wadii hakke,
eden ngoodi curoowo to Baabiiwo, oon woni lisaa
Almasiihu ponnditiido oon. 2 Kanko laatii kir-
samaari ittoori hakkeeji* meeden. Wanaa hak-
keeji meeden enen tan, de wo hakkeeji yimbe
adunaaru fuu.

Haala yidundurde

3 Ko hollata en eden anndi Laamdo dey, wo
haybude jamirooje muudum. 4 Biido «mido anndi
mo» tawa haybataa jamirooje makko, joomum
wo penoowo, walaa e goonga. > Ammaa kaybudo
konngol Laamdo ngool, njinngu Laamdo ina hibb6i
e muudum jaati. Nii annditirten eden ngoni e
makko. 6 Biido ina woni e makko, ina haani

wuurda no Almasithu wuurdunoo ni. = ]
7Sakiraabe am horsube, ko ngonumi mido win-

ndana on duum wanaa yamiroore heyre. Wo
yamiroore booynde nde kebdon gilla arande.
Yamiroore 6ooynde ndeen woni konngol ngol

nandon ngool.f 8 Dum e taweede fuu, yamiroore
booynde nde mbinndanammi on ndeen, wo nde

2:2 Haala kirsamaari kaan, e geresankoore ina waawi hollude
kirsamaari ittoori hakke, ittoori nganyaandi hakkunde yimébe e

Laamdodu. T 2:7 Yamiroore ndeen wo yidundurde.

heyre du. Goonga mayre ina banga e Almasiihu,
ina banga e moodon, onon du. Sabo nimre ina
timma, annoora goongaajo oon du ina yayna illa
joonin. 9 Biido e annoora woni, tawi ina wanyi
sakiike muudum fu, e nimre woni faa hannden.
10Tiddo sakiike muudum e annoora woni, walaa ko
fergata dum. 11 Banyudo sakiike muudum e nimre
woni, ina yaada e nimre. O anndaa to o yahata
sabo nimre wumnii mo.
12 Sykaabe, mido winndana on

sabo hakkeeji moodon njaaforaama saabe Al-

masiihu.

13 Baabiraabe, mido winndana on

sabo odon anndi Gondo gilla e fuddoode oon.
Jokolbe, mido winndana on

sabo on njaalake Ibiliisa bondo oon.
14 Sukaabe, ko mbinndanammi on dey,

sabo odon anndi Baabiiwo.
Baabiraabe, ko mbinndanammi on dey,

sabo odon anndi Gondo gilla e fuddoode oon.
Jokolbe, ko mbinndanammi on dey,

sabo odon njogii semmbe,

konngol Laamdo ngool ina woni e moodon,

katin du on njaalake Bondo oon.

Haala reentaade e adunaaru _
15 Taa njidee adunaaru ndu e ko woni e mayru

fuu. Sabo jiddo adunaaru fu, njinngu Baabiiwo

walaa e muudum. 16 Sabo ko woni e adunaaru
wo muuyde terde e muuyde yitere e mantoraade

dow jawdi. Dum fuu jeyaaka e Baabiiwo. Wo e
adunaaru dum jeyaa. 17 Adunaaru e muuyooji
muudum fuu na timma, ammaa gadoowo muuyde
Laamdo duumoto faa abada.

Tindingo dow waybe Almasiihu

18 Sukaabe am, timmoode adunaaru ndu
badake. On nanii ganyo-Almasiihu waran.
Haya, joonin waybe-Almasiihu heewbe ngari.
Dum anndirden timmoode ndeen. 19 Be njaltii
hakkunde meeden, ammaa b6e njeyaakano e
meeden. Sabo kambe, sini e meeden 6e njeyanoo,

be keddodotono e meeden. De dum na holla kambe
be fuu be njeyaakano e meeden. 20 Onon kaa,

Ceniido hokkii on Ruuhu Laamdo paaminoowo on
goonga, ndelle on fuu odon anndi goonga. 21 Mido
winndana on wanaa saabe on anndaa goonga,
ammaa wo saabe odon anndi goonga. Katin du
odon anndi fewre fuu walaa e goonga. 22 Ndelle,
moy woni penoowo? Jeddudo lisaa wo Almasiihu,
kam woni penoowo.? Jeddudo Baabiiwo e Bajjo
oon fuu wo ganyo-Almasiihu. 23 Sabo jeddudo
Bajjo oon jeydaaka e Baabiiwo. De mo semtaay
inndude Bajjo oon fuu, ina jeyda e Baabiiwo.
24 Woodi onon le, tinnee e ko nandon gilla arande
duum. Haala ka nandon gilla arande kaan, si ka
woni e moodon fu, onon du on ngonan e Bajjo
oon, on ngonan e Baabiiwo oon du. 25 Woodi du,
ko Almasiihu aadanii en duum wo nguurndam
nduumiidam.

26 Mi winndanii on dum dow yim6e majjinoote
on. 27 De onon kaa, Ruuhu paaminoowo on
goonga mo o hokki on oon, ina woni e moodon,
hewtaay ko njannginedon. Sabo Ruuhu oon jan-
nginta on huunde fuu. Wo goonga o jannginta on,

i 2:22 Sineddo yeddii Iisaa wo Almasiihu, yeddii wo kaananke,
yeddii wo kisinoowo du.

wanaa fewre. Ndelle, ngonee e Almasiihu hono
no Ruuhu muudum oon jannginiri on ni.

No laatoriden bibbe Laamdo _
28Joonin sukaabe am, keddee, ngonee e Almasi-

ihu, faa ndaroden yeeso makko tawa eden ngoodi
hoolaare, taa cemten nyannde gartol makko. 29 Si
on anndii Almasiihu wo ponnditiido, tannyoree
du golloowo ko fonnditii fuu wo binngel Laamdo.

1 Ndaaree no Laamdo Baabiiwo foti yidirde en,

faa noddirii en 6ibbe muudum. Wo en b6ibbe
muudum jaati. Ko hadi adunaaru ndu anndude

en dey, ndu anndaa Baabiiwo. 2 Sakiraabe am
horsube, joonin wo en 6ibbe Laamdo. Ko laa-
toytoden duum, banginaaka tafon. De eden an-
ndi nde Almasiihu 6angowi fu, en nanndan e
muudum, sabo en nji'an mo kanko e hoore makko
no o worri. 3 Dekudo jikke muudum dow makko
fuu, laabiniran hoore muudum no Almasiihu
laabiri ni.

4 Golludo ko boni fuu, luttii jamirooje Laamdo.
Sabo gollude ko boni wo luttude jamirooje. > Odon
anndi Almasiihu fangirii faa itta hakkeeji. Kam
kaa, hakkeeji ngalaa e muudum. ¢ Gondo e makko
fuu, heddataako ley hakkeeji. Keddiido ley hakke
fuu, yi'aay mo, anndaa mo.

7 Sukaabe am, taa fay gooto majjina on! Gol-
loowo ko fonnditii wo ponnditiido, hono no Al-
masiihu worri wo ponnditiido ni. 8 Kaa luttoowo
wo neddo Ibiliisa, sabo Ibiliisa wo luttoowo gilla
e fuddoode. Saabe majjum Bii Laamdo oon wardi
faa halka golle Ibiliisa. 9 Laatiido 6ii Laamdo fuu

heddataako e luttude, sabo aawdi Laamdo ina
woni e muudum. Joomum waawaa heddaade e
luttude, sabo wo 6ii Laamdo. 10 Inan ko hollata
bibbe Laamdo e bibbe Ibiliisa: mo gollataa ko
fonnditii fuu, wanaa neddo Laamdo. Mo yidaa
sakiraabe muudum du, hono noon worri.

Haala njinngu

11 Inan kabaaru mo nandon gilla arande oon:
njidunduren. 12 En kaanaa wa'ude hono Kayi-
inu jokkudo Ibiliisa bondo, barudo minyum oon.
Dume wadi de o wari dum? O wardii dum saabe
golleeji makko wo bondi, de golleeji minyiiko diin
kaa wo lobbi. 13 Ndelle sakiraabe, ko adunaaru
ndu wanyi on duum, taa dum haaynoo on. 14 Ko
njiduden sakiraabe meeden duum hollii en en
njaalake maayde, en naatii e nguurndam. Mo
yidaa sakiike muudum fuu, heddake wo maaydo.
15 Neddo fuu banyudo sakiike muudum na wada
war-hoore. Odon anndi nguurndam nduumiidam
walanaa gadoowo war-hoore.

16 Inan no anndirten ko woni njinngu: Al-
masiihu hokkitirii yonki muudum saabe meeden.
Ndelle enen du, eden njeyi hokkitirde yonkiiji
meeden saabe sakiraabe men. 17 Si jogiido jawdi
yi'il sakiike muudum na 6illii de yurmaaki dum,
noy njinngu Laamdo waawri wonirde e muudum?
18 Sukaabe am, taa njinngu meeden laatoo haala
bola tan, ammaa njidiren golle e goonga. 19-20 Nii
anndirten wo e goonga ngonden. Nii du, si berde
men pelii en fu, en mbaaltinan de yeeso Laamdo,
sabo Laamdo buri de manngu, kanko woni an-
ndudo huunde fuu.

21 Ndelle sakiraabe am horsube, sini berde
meeden pelaay en, en tawdete e hoolaare daraade
yeeso Laamdo. 22 0 hokkan en ko nyaagiden mo
fuu, sabo en kaybii jamirooje makko, eden ngada
ko weli mo. 23 Yamiroore makko wo goondinde
Iisaa Almasiihu Biyiiko oon, e yidundurde hono no
0 yamiri en ni. 24 Kayboowo jamirooje Laamdo
fuu, ina woni e Laamdo, Laamdo du ina woni e
muudum. Ruuhu mo o hokki en oon, kam annd-
inta en imo woni e meeden.

4

Haala Ruuhu goonga e ruuhu majjere

1 Sakiraabe am horsube, waajotoobe wi'oobe
Ruuhu Laamdo ina woni e mubben, taa
ngoondinee dum'en fuu, ammaa koron be yalla
Ruuhu Laamdo jaati woni e mabbe naa wanaa.

Sabo annabaabe fewreebe heewbe caakake e
adunaaru ndu. 2 Inan no paamirton Ruuhu

Laamdo ina woni e goddo: jabudo Iisaa Almasiihu
warii laatake neddo fuu, Ruuhu Laamdo ina woni
e muudum. 3 Ammaa jeddudo Iisaa fuu, Ruuhu
Laamdo walaa e muudum. Wo e ganyo-Almasiihu
yuuri. Ganyo mo nandon ina wara oon ina woni
ley adunaaru gilla joonin. 4 Sukaabe am, onon
le, wo on yimbe Laamdo, on njaalake annabaabe
fewreebe b6een. Sabo Ruuhu Laamdo gondo e
moodon oon buri gondo e adunaaru oon semmbe.
> Annabaabe fewreebe been wo adunankoobe.
Saabe majjum wo haalaaji adunaaru be kaalata,
adunaarunduinahettindanoo be. 6Enenle, wo en
yimbe Laamdo, anndudo Laamdo fuu hettinanto

en. Mo wanaa neddo Laamdo hettindantaako en.
Nii cenndirten Ruuhu goonga e ruuhu majjere.

Haala njinngu Laamdo

7Sakiraabe am horsube, njidunduren, sabo njin-
ngu e Laamdo yuuri. Mo njinngu woni e muudum
fuu wo 6ii Laamdo, ina anndi Laamdo. 8 Mo
njinngu walaa e muudum oon anndaa Laamdo,
sabo Laamdo wo njinngu. 9 Inan no Laamdo
bangirani en njinngu muudum: o nuli Biyiiko Bajjo
ley adunaaru ndu faa kebiren nguurndam saabe
muudum.

10 Wanaa ko njiduden Laamdo duum anndinta
en njinngu. Ko anndinta en njinngu dey, wo
ko Laamdo yidi en. O nulii Biyiiko faa hokki-
tira yonki muudum faa hakkeeji meeden njaafee.
11 Sakiraabe am horsube, ko Laamdo yidiri en nii
duum, enen du, eden njeyi yidundurde. 12 Fay
gooto yi'aay Laamdo abada. Si en njidundurii
fu, Laamdo ina woni e meeden, katin du njinngu
muudum hibbii e meeden.

13 Noy paamirten eden ngoni e makko, kanko

du imo woni e meeden? Wo ko o hokki en Ruuhu
makko duum paamirten. 14 Minen e ko'e amin,

min nji'ii Bajjo oon, miden ceedoo Baabiiwo oon
nuli mo faa o hisina adunaaru ndu. 1>Jabudo Iisaa
wo Bii Laamdo fuu, Laamdo wonan e muudum,
kam du wonan e Laamdo. 16 Enen du, eden an-
ndi njinngu ngu Laamdo yidi en, en koolake ngu.
Laamdo wo njinngu. Gondo ley njinngu fuu, e

Laamdo woni. Laamdo du wonan e muudum.
17 No Almasiihu wa'i ni, hono noon enen du laa-

toriden ley adunaaru ndu. Nii woni no njinngu
nguun hibbiri e meeden, faa ndaroroden hoolaare

nyannde darngal. 18 Kulol walaa ley njinngu. Ko
woni dey, njinngu kibbungu na itta kulol. Sabo
kulol wo jukkungo doomi, katin du gondudo e
kulol fuu, njinngu Laamdo hitbaay e muudum.
19Enenle, eden njidunduri sabo kanko artii yidude
en. 20 Si goddo wi'ii, «mido yidi Laamdo» de tawi
ina wanyi sakiike muudum fu, wo penoowo. Sabo
mo yidaay sakiike muudum mo yi'ata, waawaa
yidude Laamdo mo yi'aay. 2! Jiddo Laamdo fuu
yida sakiike muudum du. Yamiroore ndee do wo
Almasiihu hokki en dum.

S

Haala goondinde Bii Laamdo

1 Goondindo Iisaa woni Almasiihu fuu laatake
bii Laamdo. Jiddo saaraa fuu, yidan biyum

du. 2 No anndirten eden njidi 6ibbe Laamdo
dey, ko njiduden Laamdo de njokkuden jamirooje
muudum duum. 3 Sabo haybude jamirooje makko
woni yidude mo. Jamirooje makko nganaa donn-
gal, 4 sabo laatiido 6ii Laamdo fuu jaaloto muuyde
adunaaru. Wo goondinal meeden njaalortoden de.

5 Moy jaalotoo adunaaru? Walaa fuu jaalotoodo
ndu si wanaa goondindo Iisaa woni Bii Laamdo.
6 Oon woni Iisaa Almasiihu gardudo e ndiyam e
yiiyam. Wanaa e ndiyam tan o wardi. O wardii
e ndiyam e yiiyam fuu. Wo Ruuhu seedotoo dum,
sabo Ruuhu oon woni goonga. 7 Sabo kulle tati
ina kolla Iisaa woni Almasiihu, 8 dum woni Ru-
uhu e ndiyam e yiiyam. Seedaaku majje oo du
wo gooto. 9 Eden njaba seedaaku yimbe, ammaa
seedaaku Laamdo buri semmbe. Sabo kangu woni
ngu Laamdo seedanii Biyum oon. 10 Goondindo

Bii Laamdo, hebii seedaaku nguun e ley bernde
muudum. Mo goondinaay Laamdo wadii Laamdo
WO penoowo, sabo jabaay seedaaku ngu Laamdo
haali haala Biyum. 11 Inan seedaaku nguun:
Laamdo hokkii en nguurndam nduumiidam, ngu-
urndam dam ina woni e Biyiiko oon. 12Jeydaado
e Bii Laamdo fuu, hebii nguurndam dam. Mo
jeydaaka e muudum du, hebaay dam.

Baynundural

13 Onon goondinbe Bii Laamdo been, mi win-
ndanii on dum, faa tannyoron on kebii nguurn-
dam nduumiidam. 14 Eden njogii hoolaare to
makko: si en ndu'orake huunde haddi muuyde
makko, o jaabanto en. 15 Eden anndi en kebii ko
ndu'iden duum, sabo eden anndi imo jaabanoo en
du'aawuuji meeden.

16 Ndelle, si won jiido sakiike muudum ina
wada hakke mo waddantaa dum maayde, o
nyaaganoo dum Laamdo, Laamdo du hokkan
dum nguurndam. De na woodi hakke gaddoowo
maayde. Miwi'aay nyaagorodon saabe hakke oon.
17 Oonyaare fuu wo hakke, de wanaa hakke fuu
waddata maayde.

18 Eden anndi_ laatiido 6ii Laamdo fuu
heddataako e hakkeeji, sabo Almasiihu Bii

Laamdo oon ina hayba neddo oon, Bondo oon

du meemataa mo. _
19 Eden anndi wo en yimb6e Laamdo, de

adunaaru le fuu ina woni e maral Bondo oon.

20 Eden anndi Bii Laamdo warii, hokkii en
hakkillo ngo anndiren Deweteedo goongaajo oon.
Joonin eden njeyaa e goongaajo oon, sabo eden
ngoni e Biyum lisaa Almasiihu. Kanko woni

Laamdo goongaajo oon, kanko woni nguurndam

nduumiidam.
21 Bikkoy am, ndeenee Lko'e moodon e

dowtanteebe wobbe.

